
Det er ei spanande tid som ligg føre oss med tanke på avfall og gjenvinning.
Avfall har gått frå å vera eit problem til å bli ein ressurs.

Det er viktig at me kan setja opp miljørekneskapen vår både på det personlege- og på overordna nivå
(organisatorisk-, lokalmiljø-, nasjonalt nivå), då me skal vita det endelege «fotavtrykket» vårt.
Måla totalt sett er å redusera klimabelastninga og finna korleis me betre kan nytta ressursane våre.
Ressursar som det etter kvart kan vera knappheit på.

Både nasjonalt og innan EU får ein difor krav om at meir og meir skal gjenbrukas, i staden for at det skal
enda som avfall på t.d. deponi.
Noko som speglar seg i dei nasjonale materialgjenvinningsmåla:

Nasjonale materialgjenvinningsmål:
ÅR 2025 55 %
ÅR 2030 60 %
ÅR 2035 65 %

Det er viktig at infrastruktur, lokalt, vert lagt til rette slik at målsetningane vert mogleg å nå.
Dette gjer seg særleg gjeldande med tanke på å avsetja tilstrekkeleg areal til renovasjonsløysingar, god
tilkomst til arealet og naudsynt plass for renovasjonstekniske operasjonar.
Digitalisering og gode kommunikasjonsflater for å informera og hjelpa innbyggjarane i ombruks- og
sorteringsarbeidet vert òg viktig.

Med strengare målsetningar vil kostnadane auka.
Gebyr for tenestene vil auka i åra som kjem ut i frå at renovasjonsområdet er ei sjølvkostteneste.

Totalt sett ser me fram til eit godt samarbeid lokalt i tida framover.

